
				এই পাতাটির মুদ্রণ সংশোধন করা প্রয়োজন। 
कविभ সেখ 8 Y
আবার নিকে ক’রব ? তা কোন দিনই হবে না। এখন এই ছেলেটাই আমার সব। আমি পরের দুয়ার ঝাঁট দিয়েও এখানে থেকে ওকে মানুষ কোরব। সবই নাসিবের ফল মা, সবই নসিবের ফল ! নসিবে যা আছে তাই হবে। তুমি আমি কি তা উলটে দিতে পারব ? তবে আর ভাবছে কেন ? আল্লা আমাদের ভরসা, তিনি যা ক’রবেন তাই হবে—আমরা শুধু শুধু ভেবে কি ক’রব ?”
বুড়ী এ কথার কোন জবাব খুজিয়া পাইল না। সে একটু চুপ করিয়া থাকিয়া বলিল “বুড়ো মানুষ মা, অতশত বুঝি না ; যা ভাল হয় তাই কর। হা আল্লা, কি ক’রলে ?”
বীে বলিল “আল্লার নাম কর মা, আল্লার নামই কর। তিনিই সব মুস্কিল আসীন ক’রবেন।” r
তখন রাত্ৰি প্ৰায় ভোর হইয়া আসিয়াছে, কিন্তু অন্ধকার তখনও গাছপালায় জড়াইয়া জড়াইয়া রহিয়াছে। সেই সময়ে গ্রামের জিতু পাগলা রাস্তা দিয়া যাইতে যাইতে গাহিয়া উঠিল—
ও মন পাগলা রে, হরদমে আল্লাজির নাম নিও। ওরে দামে দমে নিও নাম, কামাই নাহি দিও। ওরে, সকল দুষ কু চ’লে যাবে মন ঠিক রাখিও।” সেই নীরব নিঃশব্দ জনহীন পল্পীপথে হঠাৎ জিতু পাগলার এই গান বসিরের স্ত্রীর নিকটে যেন দৈববাণী বলিয়া বুেধি হইল। সে তখন সেই দুই মাসের শিশুকে বুকের মধ্যে চাপিয়া ধরিয়া ৰলিল
“ওরে সকল দুষ কু চ’লে যাবে, মন ঠিক রাখিও।”

